
Qoşma 

İllər pillə-pillə düşür ömürdən,
Gənclikdən şirin bir xatirat qalır.
Ürək bir gün susur, deyil dəmirdən,
Dünyada insana təmiz ad qalır.

Dil yatan deyəndə ağızda şişir,
Acı söz yarası çox gec bitişir,
Sözü söyləməmiş ağzında bişir,
Onda baş bədəndə salamat qalır.

Böyük söz deyəndə çıxma özündən,
Allahın da Adəm çıxdı sözündən,
İtirdi cənnəti buğda üzündən,
Həsrət o cənnətə camaat qalır.

Mal-dövlət yığmağın yox imiş xeyri,
Amma qara günçün bir az at geri,
Bəzən adam beş-on manatdan ötrü,
Gədanın birindən xəcalət qalır.

Övlad qarşısında hamımız əsir,
Fəqət bilmirik ki, aqibət nədir,
Oğul sözə baxmır, qız gəlin gedir,
Axırda kişiyə tək arvad qalır.

Pünhanın sözləri tamama yetdi,
Ömür fani gəlib, fani də getdi,
Şairin sözünü kim qəbul etdi,
Bax, o da şairə mükafat qalır.

21 may, 1973

Mini-mini

Torpağımın həm uzunu, eni mini,
Kim-kimi mindi, o çapır mini-mini.

Molla da Quranı edir ixtisar,
Fatihəni həm də ki, «Ya Sin»i mini.

Şərt odur ki, birinə biri minə,
Dərd odur ki, birinə mini mini.

Atəşi kəsmiş dığalar tankdadır,
Bizdəki bəylər, ağalar cini mini.

Ağzımızın şorpası şorr eyləyir,
Əndamıyanmış ki, keçir tini mini.

«Cippi» yekə, «bibbi» yekə, «şin» yekə,
Bircə «Zapı»m yoxdu, ola şini mini.

Yaydı xristianlığı bu şəhrdə,
Eylədi qəbul hələlik dini mini.

Pünhanın həşdad dedilər yaşına,
Saqqalı ağdır, ama ki, sini mini.

22 oktyabr 1977

Ən yaxşı yol...

İlahi, bu nə qəmdir, nə zülümdür?
Ölən bülbülümdür, solan gülümdür.

Xiyabanlar şəhidlə doldu getdi,
Kürəklərdən axan qanlar selimdir.

Siyasət məhv edər bir gün cahanı,
Siyasət bir anlaşılmaz elmdir.

Ürəklərdə bunu, Pünhan, unutma,
Yaşanmaqçün ən yaxşı yol ölümdür.

5 avqust, 1992



20

Heçdən təki, əladı ki...

Ayda üç şirvan idi, artmış iki, əladı ki,
Get-gedə dövlət seçir, tükdən-tükü, əladı ki.

Al bu beş şirvanə ağ, sal boynuna, göm torpağa,
Orda mütləqdir görərsən, gordakı əladı ki.

Gəz səhərdən axşamacan, bir ucuz ərzaq üçün,
Hər kiloda yüz qram vursun çəki, əladı ki.

Ağlamaqçün bir qoşa yaylıq götür, gəl Baküyə,
Gülmək üçün bü güzərana Şəki, əladı ki.

Yerdəkiyçün kimsə göydən əl açıb, rəşm istəmir,
Göydəki zənn eyləyir ki, yerdəki əladı ki.

Qafil oldun, ey hərif, şeşxanəni mən tutmuşam,
Aldanan qafillərin əldən yeki, əladı ki.

Tək səbirdən hey şikayət eyləyirsən, çox nahaq,
Yox yerindən, ay kasıb, heçdən təki əladı ki.

Çıxma nə yüksəklərə, Pünhan, nə düş alçaqlara,
Böylə bir dövranda alçaqdan diki, əaldı ki.

                                                             23 aprel 1996


